КОМИ РЕСПУБЛИКАЛÖН ОЛАНПАС
Гражданалöн, кодъяслöн лоис эз налöн мыж вöсна сьöкыд материальнöй олöм, öтчыд мынтан материальнöй отсöг сетöм вылö социальнöй мынтöмъяс йылысь

Примитöма Коми Республикаса

Государственнöй Сöветöн                                          2008 вося апрель 24 лунö
Тайö Оланпасыс лöсьöдö гражданалы, кодъяслöн лоис эз налöн мыж вöсна сьöкыд материальнöй олöм, öтчыд мынтан материальнöй отсöг сетöм вылö социальнöй мынтöмъяс кузя йитöдъяс (водзö – материальнöй отсöг).

1 статья 
1. Материальнöй отсöг сетсьö гражданалы, кодъяс эз босьтлыны государственнöй социальнöй отсöг материальнöй отсöгöн  государственнöй социальнöй отсöг йылысь Коми Республикаса законодательство серти.
2. Материальнöй отсöг сетсьö татшöм лоöмторъяс дырйи:

1) кор колö мунны федеральнöй специализируйтöм медицинскöй учреждениеясö, Россия Федерацияса субъектъяс либö муниципальнöй юкöнъяс веськöдлöм улын лоан специализируйтöм медицинскöй учреждениеясö вылыс технологияа (дона) медицинскöй отсöг босьтöм могысь, мый оз сетны Коми Республика мутасын (бурдöдчан местаö ветлöм-мунöмсö мынтöм, оланін мынтöм);
2) кор колö морт органъяссö да (либö) тканьсö трансплантируйтны, мый вынсьöдöма урчитöм пöрадок серти сетöм медицинскöй кывкöртöдöн, да кор оз сетсьы тайö медицинскöй отсöгыс Коми Республика мутасын Россия Федерацияса гражданалы дон босьттöг медицинскöй отсöг сетан государственнöй гарантияяс уджтас серти;
3) пöжар, ойдылöм, виччысьтöм природнöй, техногеннöй да мукöд лоöмтор дырйи;

4) мукöд виччысьтöм лоöмтор (ситуация) дырйи, кор гражданинлы вывті ёна колö материальнöй отсöг.

2 статья 

1. Материальнöй отсöг сетсьö Коми Республикаса Правительствоöн уполномочитöм Коми Республикаса олöмö пöртысь власьт органöн.

2. Гражданалы материальнöй отсöг сетан пöрадок, ыджда да индан да мынтан условиеяс урчитсьöны Коми Республикаса Правительствоöн.
3 статья
Тайö Оланпас олöмö пöртöмкöд йитчöм рöскод сьöмöн могмöдсьö лöсялана финансöвöй во вылö Коми Республикаса республиканскöй бюджет тшöт весьтö.

4 статья 

Тайö Оланпасыс вынсялö сійöс официальнöя йöзöдан лунсянь.

Коми Республикаса Правительстволы примитны тайö Оланпас олöмö пöртана нормативнöй правовöй актъяс.

Коми Республикаса Юралысь                                               В.А. Торлопов

Сыктывкар

2008 вося апрель 30 лун

